
(...)

Merlé, merle quittance ./.

Ce( )jourd'huy neufiesme du mois de mars
mil six cens trente appres midy a( )villemur etc
regnant louis etc pardevant moy not(air)e royal
soubssigne et presens les tesmoings bas nommes

..................................................................................

dans ma bouticque a este en personne jean merle
teyssier habitant de villemur lequel oultre ce
qu( )il a cy devant receu et dont il a faict quittance
a de gre accorde avoir receu de pierre et ramond
merles /ses/ freres laboureurs du consulat de beauvais
filz et heretiers de feu estienne merle, ledict
pierre present et acceptant sçavoir est la somme
de quarente livres t(ournoi)z et ce en et tant moings de
ce que estoict deu aud(it) jean merle de reste de la
somme de trois cens livres que luy feust
donnee par led(it) feu estienne lors de son
mariage avec jeanne sicarde sa femme ainsi
qu( )apert du contrat dud(it) mariage receu par m(aîtr)e
pierre decamps notere royal de mongaillard
laquelle somme de quarente livres led(it) jean
merle a promis precomter ausd(its) pierre et ramond
ses freres sur ce que luy estoict deu de reste de
lad(ite) somme de trois cens livres ainsy l( )a
declaire et promis ez presences de m(aîtr)e jean
planchut docteur es droictz et geraud blaquiere
de villemur habitans signes les dittes
parties ont dict ne sçavoir et moy notere
reuis ./.

Planchu, p(rese)nt
                                     Blacquiere, p(rese)nt

                                      Esteverin, not(aire)

